
Habis mandi Koei-tjoan doedoek-doedoek di baleh jang ada di depan roemahnja Boen-san. Ia kaloear-ken satoe tjeroetoe, isap itoe dengen keboelken asapnja ka atas, kamoedian laloe berkata dalem hati:

„Dia bolehnja ka mana djoega si dari tadi bolehnja engga kaliatan mata-idoengnja? Apa meng-kali dia kagetolan maentop?"

Kamoedian laloe ia berbangkit kombali, dan berdjalan moendar-mandir dengen bersoeit, sabagimana biasanja ada diperboeat oleh kabanjakan orang kaloe ada merasa kesal menoenggoeken soea-toe apa.

Samantara itoe dengen koenjoeng-koenjoeng matanja Koei-tjoan dapet meliat satoe moeka manis sekali, jang mengintip di djendelah dari roemah jang pernahnja ada sebrang-menjebrang dengen tempat tinggalnja Boen-san.

„Ai, baroe kaliatan!" kata djedjaka itoe dalem hati, kamoedian laloe berdiri diam, dan menga-wasken dengen tida berkesip.

Jang mengintip itoe ada satoe anak prampoean jang beroesia kira-kira delapan belas tahon.

Maski koelitnja tida poeti, tapi dari aer moekanja, dari idoengnja jang bangir dan dari matanja poenja sorot jang haloes soeda membikin parasnja nona itoe djadi kaliatan amat tjantik.

Di itoe masa boleh dibilang Koei-tjoan soeda toedjoeken matanja dengen sanget mati-matian

